
 Dymunaf archebu copi drwy’r post bob deufis 
fel ‘tanysgrifiad personol’ am £25.00

 Dymunaf archebu . . . . . . . . . .  copi o Cristion 
drwy’r post bob deufis fel ‘tanysgrifiad eglwys’ 

 Amgaeaf siec am £ . . . . . . . . . .  yn daladwy i 
Cristion NEU  Anfonwch ffurflen banc i mi

Pris Cristion a Thanysgrifiadau

Dychweler y ffurflen hon at
D Rhys Jones, Gelli Deg, 19 Llantrisant Rise, 

Llandaf, Caerdydd, CF5 2PG
Mae modd tanysgrifio hefyd trwy ymweld â gwefan

www.cristion.net

£107.00

Cynnig Arbennig 
i Unigolion ac Eglwysi

Pris copi unigol o Cristion yw £3. Mae modd 
trefnu i gael copi wedi ei bostio atoch yn 
uniongyrchol bob deufis. Gellir archebu sawl 
copi wedi’u dosbarthu i un cyfeiriad am y prisiau 
arbennig yma. Cofiwch hefyd bod modd archebu 
copi o Cristion trwy unrhyw siop Gymraeg leol a’i 
gasglu oddi yno heb orfod talu am bris cludiant.

Saul, pam yr wyt yn fy erlid i?’ 

Siarad o brofiad y mae Paul yn ei lythyr felly. 
Roedd e wedi bod yna, wedi bwrw cefn ei ben ar y 
cynfas. Roedd e wedi profi methiant mewnol mor 
drychinebus fel ei fod e’n teimlo bod rhaid iddo 
gam-drin y bobl o’i gwmpas. Pa mor aml ydyn ni’n 
gwneud hyn, tybed? Fel y dywedodd Paul yn ei 
lythyr cyntaf at y Corinthiaid: ‘Y mae cwmni drwg yn 
llygru cymeriad da.’ Ond ni pharodd methiant Saul 
am byth. Wrth glywed yr Arglwydd yn siarad ag ef, 
cafodd ei lenwi â’r Ysbryd Glân. Yn wir, roedd Saul 
wedi’i daro i lawr gan atgasedd a chwerwder, ond ni 
ddinistriodd hyn ef o bell ffordd. Erbyn heddiw, mae 
Paul yn cael ei gydnabod yn un o ffigyrau pwysicaf 
y ffydd Gristnogol ar ôl Iesu Grist. Fe ysgrifennodd 
bron i hanner llyfrau’r Testament Newydd, ac 
roedd yn ffigwr allweddol yn sefydlu cymunedau 
Cristnogol cynnar y byd. Mae’n debygol na fyddai’r 
un ohonom wedi bod i oedfa Gristnogol yn ein 
bywyd heblaw am waith cenhadol yr Apostol Paul.

Rydyn ni i gyd yn gallu bod yn debyg i Saul ar adegau, 
yn siomi ein ffrindiau, a gadael pobl i lawr. Ond 
mae’n annhebygol bod yr un ohonom yn gymaint o 
fethiant ag ef. Fe ddaw bywyd â’i heriau ei hun, a’r 
gwir yw y bydd rhai o’r rhain yn ein llorio ni, a bydd 
dim modd codi nôl ar ein traed yn syth. Ond ystyr 
gwir ffydd yw dal gafael yn yr Arglwydd Iesu hyd yn 
oed yn yr awr dywyllaf. Fel y dywed yr emynydd: 

‘Pan fwyf yn teimlo’n unig lawer awr
heb un cydymaith ar hyd llwybrau’r llawr,
am law fy Ngheidwad y diolchaf i
â’i gafael ynof er nas gwelaf hi.’

Efallai na fydd y rhan helaeth ohonom yn cyrraedd 
dyfnderoedd methiant Saul, ond mi fyddwn i gyd 
yn profi heriau gwahanol ar hyd ein taith unigol ni. 
Yn ystod y cyfnodau hyn, yn hytrach na meddwl am 
Saul a’i ddicter, cofiwn am Paul, a’r effaith a gafodd 
ar y byd, gyda’r Arglwydd wrth ei ochr.


